
მესტია 
2024 

 
შესავალი 
 
მესტიის მუნიციპალიტეტის (შემდგომში მუნიციპალიტეტი) საკრებულოს სოციალურ 
საკთხთა კომისია (შემდგომში კომისია) წარმოადგენს საკრებულოს მუდმივმოქმედ 
ორგანოს, რომლის მიზანია: 

● საკრებულოში საკითხების  წინასწარი მომზადება; 

● გადაწყვეტილებათა შესრულებისათვის ხელის შეწყობა; 

● მერიის და მისი სტრუქტურული ერთეულების, აგრეთვე შესაბამისი 
მიმართულებით მუნიციპალიტეტის მიერ დაფუძნებული იურიდიული 
პირების  კონტროლი. 

 
ამ მიზნების მისაღწევად კომისია უფლებამოსილია განიხილოს და შეიმუშაოს 
წინადადებები, რეკომენდაციები და დასკვნებები შემდეგ საკითხებზე:  
  

● განათლების, კულტურის და სპორტის განვითარების მუნიციპალურ 
პროგრამათა პროექტების შესახებ; 

● სკოლამდელი და სკოლისგარეშე სააღმზრდელო დაწესებულებების ა(ა)იპ 
ფორმით შექმნისა და მათი ფუნქციონირებასთან დაკავშირებული საკითხების 
შესახებ; 

● ადგილობრივი მნიშვნელობის ბიბლიოთეკების, მუზეუმების, თეატრების, 
გამოფენების, სპორტულ-გამაჯანსაღებელი ობიექტების საქმიანობის 
ხელშემწყობი  მუნიციპალურ პროგრამათა პროექტების შესახებ; 

● ჯანმრთელობის დაცვისა და სანიტარულ-ეპიდემოლოგიურ მომსახურების 
მუნიციპალურ პროგრამათა პროექტების შესახებ; 

● მოსახლეობის შრომითი მოწყობისა და დასაქმების ხელშემწყობი 
მუნიციპალურ პროგრამათა პროექტების შესახებ; 

● თვითმართველი ერთეულის ბიუჯეტიდან მოსახლეობის დამატებითი 
სოციალური მომსახურების სახეების დაფინანსების შესახებ; 

● შეზღუდული შესაძლებლობების მქონე პირთა სოციალურ-საყოფაცხოვრებო 
მომსახურების პირობების დადგენის შესახებ; 

● კანონმდებლობით დადგენილი წესით, უსახლკარო პირების თავშესაფრით 
უზრუნველყოფის მიზნით გასატარებელ ღონისძიებათა შესახებ. 

 
წინამდებარე დოკუმენტი აყალიბებს კომისიის სტრატეგიული ხედვის აღწერას, 
ამოცანებსა და 2024 წლის სამოქმედო გეგმას, ზემოაღნიშნული მიზნების მისაღწევად. 
სამოქმედო გეგმის შედგენისას გათვალისწინებული იქნა კომისიის მიერ 2024 წლამდე 



დაგეგმილი და განხორციელებული საქმიანობები, ამასთან, გეგმა ეფუძნება კომისიის 
მიმდინარე საჭიროებების ანალიზის შედეგებს. მნიშვნელოვანია აღინიშნოს, რომ 
მეთოდოლოგიური თვალსაზრისით კომისიის 2024 წლის სამოქმედო გეგმა 
თვისობრივად ახალ და განსახვებულ ფორმატში შემუშავდა. კერძოდ, განახლებული 
გეგმის ფორმატი ეყრდნობა შედეგებზე ორიენტირებული მართვისა (RBM) და 
მტკიცებულებებზე დაფუძნებულობის პრინციპებს (EBPM) და შესაბამისობაშია 
თანამედროვე საჯარო მმართველობის სტანდარტებთან. აღნიშნული სამოქმედო გეგმა 
შემუშავდა ამერიკის შეერთებული შტატების განვითარების სააგენტოს (USAID) 
ადგილობრივი თვითმმართველობის პროგრამის მხარდაჭერით, რაც გულისხმობდა, 
როგორც საკრებულოს კომისიის წევრებისთვის აგრეთვე აპარატის 
თანამშრომელთათვის ჩატარებულ ტრენინგებს ასევე, კონსულტაციებს უშუალოდ 
გეგმის შემუშავების პროცესში. გეგმის შემუშავებისას გათვალისწინებული იქნა ის 
მნიშვნელოვანი საკანონმდებლო და სტრატეგიული დოკუმენტები, რომელიც 
არსებობს როგორც ცენტრალურ ასევე ადგილობრივ დონეზე 
 
1. სტრატეგიული დოკუმენტები 
 
მუნიციპალიტეტის განვითარება შემდეგ ხედვას ეფუძნება - მესტიის როგორც 
მდგრადი განვითარების ტურისტული ცენტრის გლობალური პოზიციონერების 
გასაძლიერებლად შევინარჩუნებთ და ღირსეულად წარმოვაჩენთ სვანეთის 
კულტურულ, ისტორიულ და არქიტექტურულ მემკვიდრეობას. დავნერგავთ 
განათლების, სპორტის, ჯანდაცვის  სოციალურ პროგრამებს, რათა  გავაუმჯობესოთ 
ცხოვრების ხარისხი და შევქმნათ ინიციატივები სხვდასხვა პრაქტიკაზე დაყრდნობით.             
 
მუნიციპალიტეტის 2024-2027 წლების განვითარების დოკუმენტის მიხედვით 
მუნციპალიტეტის სტრატეგიული განვითარების მიზანს და ამოცანებს წარმოადგენს: 
სტრატეგიული მიზანი - მესტიის მუნიციპალიტეტში განათლების, კულტურის, 
სპორტის, ძეგლთა დაცვისა და სოციალური სფეროების განვითარება. 
 
ამოცანა 1. მესტიის მუნიციპალიტეტში სკოლამდელ ზოგად განათლებაზე 
ხელმისაწვდომობის, პროფესიული განათლებისა და ახალგაზრდების კარიერული 
შესაძლებლობების გაუმჯობესება. 
ამოცანა 2. მესტიის მუნიციპალიტეტში კულტურის სფეროს განვითარების 
ხელშეწყობა. 
ამოცანა 3. მესტიის მუნიციპალიტეტში ჯანსაღი ცხოვრების წესის ხელშეწყობა. 
ამოცანა 4. მესტიის მუნიციპალიტეტში სოციალური და ჯანდაცვის სერვისების 
ხარისხისა და ხელმისაწვდომობის ზრდა. 
 
მუნიციპალიტეტის 2024 წლის ბიუჯეტის და პრიორიტეტების დოკუმენტის 
მიხედვით მუნიციპალიტეტში განხორციელდება შესაბამისი პროგრამები, რომელთა 



განსახორციელებლადაც 6 505 500 მილიონი ლარი დაიხარჯება და მიღწეული იქნება  
შემდეგი შედეგები: 
 

● ხარისხიანი განათლება 
● ხელმისაწვდომი ჯანდაცვა 
● ცხოვრების ჯანსაღი წესი 

 
მესტიის მუნიციპალიტეტის საკრებულომ მიიღო განკარგულება, მესტიის 
მუნიციპალიტეტის შეზღუდული შესაძლებლობის მქონე პირთა უფლებების დაცვის 
2023 წლის სამოქმედო გეგმა, რომლის მიზანია „შეზღუდული შესაძლებლობების 
მქონე პირთა უფლებების შესახებ“ გაერო-ს კონვენციასა და „შეზღუდული 
შესაძლებლობის მქონე პირთა უფლებების შესახებ“ საქართველოს კანონზე 
დაყრდნობით, გამოკვეთოს პირველი რიგის პრიორიტეტები, რომელთა აღსრულებაც 
2023 წელს უნდა განხორციელდეს, რაც თავის მხრივ ხელს შეუწყობს შშმ პირთა 
უფლებების დაცვას. აღნიშნული სამოქმედო გეგმის მიხედვით მუნიციპალიტეტი 
იღებს ვალდებულებას, რომ შეზღუდული შესაძლებლობების მქონე პირთათვის 
შექმნას ხელმისაწვდომი გარემო (შენობა-ნაგებობების ადაპტირება) დასაქმების 
უფლების რეალიზაციის, ასევე სერვისების მისაწვდომობის უზრუნველყოფის 
მიზნით. 
 
2. კომისიის საქმიანობის მარეგულირებელი და სხვა რელევანტური ნორმატიული 
აქტები 
 
კომისია საკუთარ საქმიანობის პროცესში იყენებს შემდეგ საკანონმდებლო აქტებს: 

1. საქართველოს კონსტიტუცია 
2. საქართველოს ორგანული კანონი „ადგილობრივი თვითმართველობის 

კოდექსი“ 
3. საქართველოს კანონი „საჯარო სამსახურის შესახებ“ 
4. საქართველოს  კანონი „საჯარო დაწესებულებაში შრომის ანაზღაურების 

შესახებ“ 
5.  საქართველოს კანონი “ნორმატიული აქტების შესახებ” 

 
 
კომისიის საქმიანობის რელევანტური მიმართულებებით მუნიციპალიტეტში 
დამტკიცებულია და მოქმედებს საკრებულოს შემდეგი ნორმატიული აქტები: 
 

1. მესტიის მუნიციპალიტეტის საკრებულოს 2017 წლის 22 ნოემბრის №24 
დადგენილება  “მესტიის მუნიციპალიტეტის საკრებულოს რეგლამენტის 
დამტკიცების შესახებ” 



2. მესტიის მუნიციპალიტეტის საკრებულოს 2023 წლის 29 დეკემბრის  №24 
დადგენილება  “მესტიის მუნიციპალიტეტის 2024 წლის ბიუჯეტის დამტკიცების 
შესახებ” 

3. მესტიის მუნიციპალიტეტის საკრებულოს 2020 წლის 31 აგვისტოს №13 
დადგენილება “მესტიის მუნიციპალიტეტის მერიის სოციალური დაცვის 
სამსახურის დებულების დამტკიცების შესახებ” 

4. მესტიის მუნიციპალიტეტის საკრებულოს 2017 წლის 22 ნოემბრის №31 
დადგენილება “მესტიის მუნიციპალიტეტის მერიის განათლების, კულტურის, 
სპორტის, ძეგლთა დაცვისა და ახალგაზრდულ საქმეთა სამსახურის დებულების 
დამტკიცების შესახებ” 

5. მესტიის მუნიციპალიტეტის საკრებულოს 2014 წლის 8 ოქტომბრის №36 
დადგენილება “მესტიის მუნიციპალიტეტის საკრებულოს სოციალურ საკითხთა 
კომისიის დებულების დამტკიცების შესახებ” 

 
 

3. გაეროს მდგრადი განვითარების მიზნები (SDGs)  
 
მესტიის მუნიციპალიტეტის საკრებულოს სოციალურ საკითხთა კომისიის 
გამგებლობას მიკუთვნებული სფეროების მიხედვით, 17 მდგრადი განვითარების 
მიზნიდან 3 მიზანი არის რელევანტური:  

● მიზანი 1:  სიღარიბის ყველა ფორმის  აღმოფხვრა; 
●  მიზანი 3: ხელმისაწვდომი ჯანდაცვა; 
● მიზანი 4: ხარისხიანი განათლება. 

 
 
4. სიტუაციის ანალიზი  
 
კომისიის უფლებამოსილებას მიკუთვნებული დარგების განვითარება ეფუძნება 
ეროვნულ კანონმდებლობას, მუნიციპალიტეტის განვითარების სტრატეგიულ 
მიმართულებებსა და დარგობრივ სტრატეგიებს.  
 
მესტიის მუნიციპალიტეტის სტატისტიკური მონაცემების მიხედვით 
მუნიციპალიტეტის მოსახლეობა 2023 წლის 1 იანვრის მდგომარეობით შეადგენს 11 
575 ადამიანს (2014 წლის საყოველთაო აღწერის მონაცემებით მესტიის 
მუნიციპალიტეტის მოსახლეობა შეადგენს 9,316 ადამიანს, რაც საქართველოს 
მოსახლეობის 0,25%-ია.) მათ შორის 5785 ქალი, 5790 კაცი. მათგან დაბაში ცხოვერობს 
2613 (22%), ხოლო 8962 (78%) ნაწილდება სასოფლო დასახლებებზე. დაბაში მცხოვრები 
ქალების რაოდენობა შეადგენს 1408, კაცების - 1205; სოფლად მცხოვრები ქალების 
რაოდენობა 4377-ია, ხოლო კაცების 4585. 



მესტიის მუნიციპალიტეტისთვის, როგორც მაღალმთიანი რეგიონისთვის ერთ-ერთ 
მთავარ  პრიორიტეტს წარმოადგენს მოსახლეობისთვის სამედიცინო მომსახურებაზე 
ხელმისაწვდომობის გაზრდა და ხარისხის გაუმჯობესება. მესტიის 
მუნიციპალიტეტში ფუნქციონირებს მესტიის მუნიციპალიტეტის მერიის 
დაქვემდებარებაში მყოფი შპს „მესტიის საავადმყოფო-ამბულატორიული 
გაერთიანება გადაუდებელი ამბულატორია-სტაციონალური მომსახურების 
განყოფილება მათ შორის გაერთიანებაში ფუნქციონირებს გადაუდებელი სამედიცინო 
განყოფილება (ემერჯენსი). საავადმყოფოში ხელმისაწვდომია დიალეზის 
სახელმწიფო პროგრამა. 

მაღალმთიან დასახლებებში მოქმედებს „სოფლის ექიმის სახელმწიფო პროგრამა“, 
რომლის მიზანია სოფლის მოსახლეობისთვის პირველადი ჯანდაცვის 
მომსახურებაზე მოსახლეობის გეოგრაფიული და ფინანსური ხელმისაწვდომობის 
გაზრდა. 
 
სოციალური და ჯანდაცვის პროგრამები განსაზღვრავს მესტიის მუნიციპალიტეტის 
ტერიტორიაზე რეგისტრირებული და მუდმივად მცხოვრები მოსახლეობისათვის,  
მესტიის მუნიციპალიტეტის ბიუჯეტიდან  ერთჯერადი სოციალური დახმარების 
გაცემის პირობებს, პროცედურებს, მიმღებთა (ბენეფიციართა) კატეგორიებს. 
აღნიშნული პროგრამები და სერვისები მიზნად ისახავს მოსახლეობის სოციალურ 
უზრუნვეყოფას, სიღარიბის შემცირებას, ჯანმრთელობასთან დაკავშირებული 
პრობლემების მოგვარებასა და დემოგრაფიული მდგომარეობის გაუმჯობესებას. 

მესტიის მუნიციპალიტეტის მერია, 2014 წლიდან ახორციელებს „მესტიის 
მუნიციპალიტეტში მცხოვრებ პირველკურსელ სტუდენტთა თანადაფინანსების“ 
პროგრამას. პროგრამის ფარგლებში ფინანსდება მუნიციპალიტეტში მცხოვრები ყველა 
პირველკურსელი ერთჯერადად 1500 (ათას ხუთასი) ლარის ოდენობით. 2014 - 2021 
წლებში, პროგრამა გულისხმობდა 1000 (ათასი) ლარის თანადაფინანსებას, ხოლო 2022 
წლიდან თანხა გაიზარდა  1500 ლარამდე. 

სკოლამდელი აღზრდა 

მესტიის მუნიციპალიტეტში ფუნქციონირებს სკოლამდელი აღზრდის 24 
დაწესებულება და 1 სასკოლო მზაობის ცენტრი. დაბა მესტიაში ფუნქციონირებს 2 
ბაღი. სოფლებში ფუნქციონირებს 22 საბავშვო ბაღი, რომლითაც იფარება ყველა 
ტერიტორიული  ერთეული. 

კულტურა და სპორტი 

მუნიციპალიტეტში ფუნქციონირებს ა(ა)იპ მესტიის კულტურისა და ხელოვნების 
ცენტრი, რომლის დაქვემდებარებაშია: მესტიის სიმღერისა და ცეკვის ფოლკლორული 



ანსამბლი „რიჰო“ . მუნიციპალიტეტში არსებობს 6 კულტურის სახლი, ლ. ფილფანის 
სახელობის სახალხო თეატრი და სახელოვნებო სკოლა. 

მუნიციპალიტეტის 17-დან 14 ადმინისტრაციულ ერთეულში მოქმედებს 11 
სპორტული დარბაზი, 2 მინი კალათბურთის მოედანი, 14 ფეხბურთის სტადიონი, 1 
საცურაო სპორტული კომპლექსი, 8 სპორტული კომპლექსი, 2 ფრენბურთის მოედანი. 
მოქმედებს სპორტის შემდეგი სახეობები: ძიუდო, ქართული ჭიდაობა, სამბო, კრივი, 
მეკლდეურობა, სნოუბორდი, სამთო თხილამური, ფრენბურთი, ფეხბურთი, საციგაო 
სპორტი, მკლავჭიდი, ჭადრაკი. სულ 376 სპორტსმენი და 66 მწვრთნელი. 

მესტიის მუნიციპალიტეტში ფუნქციონირებს მთავარი ბიბლიოთეკა და 
ადმინისტრაციულ ერთეულებში 14 ბიბლიოთეკა. წიგნადი ფონდი სასოფლო 
ბიბლიოთეკებში განთავსებულია კერძო მიტოვებულ სახლებში, შესაბამისად 
არაკომფორტული გარემო საშუალებას არ იძლევა სრულყოფილად მოემსახუროს 
მკითხველს. რაც შეეხება წიგნად ფონდს, მთავარ ბიბლიოთეკაში 2022-2023 წლის 
მდგომარეობით არის 24 123 წიგნი. 

 
5. კომისიის სტრატეგიული ამოცანები  

 
კომისია თავის საქმიანობას წარმართავს საქართველოს კონსტიტუციის, საქართველოს 
ორგანული კანონის - ადგილობრივი თვითმმართველობის კოდექსის და კომისიის 
დებულებით განსაზღვრულ უფლება-მოვალეობათა ფარგლებში. კერძოდ, აქტიურად 
მონაწილოებს პოლიტიკის განსაზღვრის, ფინანსების განაწილების და ნორმატიული 
აქტების განხილვის და დამტკიცების პროცესებში და ახორციელებს საზედამხედველო 
საქმიანობას, უზრუნველყოფს საზოგადოებასთან კომუნიკაციას და სამოქალაქო 
ჩართულობას, შიდა ორგანიზაციული პროცესების მართვას.  

სტრატეგიული ამოცანა 1 − სამართლებრივი ბაზის და მისი აღსრულების 
გაუმჯობესების ხელშეწყობა 

კომისია წარმოადგენს მუნიციპალიტეტის საკრებულოს მუდმივმოქმედ ორგანოს, 
რომლის მიზანია საკრებულოში განსახილველი საკითხების წინასწარი მომზადება, 
ხოლო საკრებულოს უმთავრეს და ექსკლუზიურ ფუნქციას წარმოადგენს 
ნორმატიული ხასიათის რეგულაციების, ქცევის ზოგადი წესების დადგენა. 
შესაბამისად, კომისია განსაკუთრებულ როლს შეასრულებს და იღებს 
პასუხიმგებლობას, რომ მის უფლებამოსილებას მიკუთვნებულ დარგებში 
სამართლებრივი ბაზა იყოს გამართული. კომისია განახორციელებს სამართლებრივი 
აქტების მუდმივ მონიტორინგს, შეისწავლის დაინსტერესებული მხარეების 
საჭიროებებს, გაეცნობა დარგში არსებული კარგი პრაქტიკის მაგალითებს და ამაზე 
დაყრდნობით შეიმუშავებს დასკვნებს და ინიციატივებს. 



სტრატეგიული ამოცანა 2 − დარგობრივი/ინსტიტუციური განვითარების პოლიტიკის 
და საბიუჯეტო პროგრამების გაუმჯობესების ხელშეწყობა 

მუნიციპალიტეტის საშუალოვადიანი განვითარების დოკუმენტი არის 
მუნიციპალიტეტის უმთავრესი პოლიტიკის დოკუმენტი. პოლიტიკის დოკუმენტი 
განსაზღვრავს კონკრეტულ საჯარო სფერო(ებ)ში პრობლემების გადაწყვეტის ან/და 
საჯარო სერვისების განვითარების გზებს. გაანალიზებული პრობლემების საპასუხოდ 
დოკუმენტში ჩამოყალიბებული მიზნები და ამოცანები შემდგომ თვითმმართველი 
ერთეულის „პრიორიტეტების დოკუმენტის“, ბიუჯეტის ფორმირების, საბიუჯეტო 
პროგრამებისა და ქვეპროგრამების საფუძველი ხდება.  მუნიციპალიტეტის 
საშუალოვადიანი განვითარების დოკუმენტთან ერთად, ადგილობრივი 
ხელისუფლების ორგანოები ასევე ხელმძღვანელობენ პოლიტიკის სექტორული თუ 
თემატური დოკუმენტებით (სტრატეგიები, გეგმები და სხვა). 

პოლიტიკის დოკუმენტებით განსაზღვრული შედეგები მუნიციპალიტეტის 
ბიუჯეტის პროგრამების განხორციელებით მიიღწევა. შესაბამისად კომისია 
განსაკუთრებულ ყურადღებას მიაქცევს და ხელს შეუწყობს პოლიტიკის 
დოკუმენტებით და საბიუჯეტო პროგრამებით განსაზღვრული შედეგების 
სინქრონიზებას, პოლიტიკის დოკუმენტების და ბიუჯეტის შემუშავების პროცესში 
მოქალაქეთა მონაწილეობის ჩართვას, მონიტორინგს გაუწევს პოლიტიკის 
დოკუმენტების ინდიკატორებით განსაზღვრული სამიზნე მაჩვენებლების მიღწევას. 

კომისია უზრუნველყოფს დარგობრივი/სექტორული პოლიტიკის დოკუმენტების და 
მათი სამოქმედო გეგემების შესრულების მონიტორინგს და წარმოადგენს 
ინიციატივებს მათი გაუმჯობესების შესახებ. 

სტრატეგიული ამოცანა 3 - საკრებულოს საზედამხედველო ფუნქციების გაძლიერება 

წარმომადგენლობითი ორგანოს მიერ აღმასრულებელ ხელისუფლებაზე ეფექტური 
საზედამხედველო მექანიზმების დანერგვით და განვითარებით, მუნიციპალიტეტში 
გაძლიერდება აღმასრულებელი ორგანოს და თანამდებობის პირების 
ანგარიშვალდებულება, აღმასრულებელი ორგანოს და თანამდებობის პირების 
საქმიანობა კანონმდებლობის შესაბამისად წარიმართება, გაიზრდება მოქალაქეთა 
ინფორმირებულობა აღმასრულებელი ორგანოს საქმიანობის შესახებ და 
ადგილობრივი ბიუჯეტის ხარჯვა სათანადოდ გაკონტროლდება. 

ამისთვის, კომისია უზრუნველყოფს ყველა შესაძლო საზედამხედველო ფუნქციის 
გამოყენებას და პრაქტიკაში დანერგვას. კომისია გარდა ყოველწლიური რუტინული 
ანგარიშების მოსმენის გაუმჯობესებისა, ასევე ხელს შეუწყობს ახალი მექანიზმების 
გამოყენებას, რომლებიც დაემატა და განისაზღვრა საკრებულოს რეგლამენტში და 
კომისიის დებულებაში.  განსაკუთრებულად მნიშვნელოვანია, რომ საზედამხედველო 



ფუნქციების განხორციელებაში კომისიის ყველა წევრი ჩაერთვება და მათ შორის 
ფუნქციები მეტ-ნაკლებად თანაბრად გადანაწილდება. 

სტრატეგიული ამოცანა 4 − კომისიის გამჭვირვალობის, ანგარიშვალდებულების და 
გადაწყვეტილების მიღების პროცესში მოქალაქეთა მონაწილეობის გაძლიერება 

საქართველოს მთავრობის 2020-2025 დეცენტრალიზაციის სტრატეგიის მიხედვით, 
ადგილობრივი თვითმმართველობის განხორციელებისთვის აუცილებელია 
გადაწყვეტილების მიღების ავტონომიურობა, მიღებული გადაწყვეტილების 
შესაბამისობა ადგილობრივი მოსახლეობის ინტერესებთან, ადგილობრივი 
თვითმმართველობის ორგანოების საქმიანობის გამჭვირვალობა და მათ საქმიანობაში 
მოქალაქეთა ფართო მონაწილეობა და საზოგადოებრივი კონტროლის, შეფასებისა და 
ანგარიშვალდებულების ქმედითი მექანიზმების დამკვიდრება. 

შესაბამისად, კომისია ამ სტრატეგიითა და სამოქმედო გეგმით, თავისი 
უფლებამოსილების ფარგლებში შექმნის მოქალაქეთა მონაწილეობის კანონით 
გათვალისწინებული ინსტრუმენტების პრაქტიკაში დანერგვის შესაბამის პირობებს, 
დანერგავს ქალების, ახალგაზრდების და შშმ პირებისთვის კომისიის საქმიანობის 
პროცესში დამატებითი მონაწილეობის ინსტრუმენტებს, მოქალაქეებს ჩართავს 
პოლიტიკის დაგეგმვის, განხორციელების და შეფასების პროცესში, დანერგავს 
საბიუჯეტო პროცესში მონაწილეობის კარგი პრაქტიკის მაგალითებს 
(მონაწილოებითი ბიუჯეტირება და სხვა), ხელს შეუწყობს მოქალაქეთა 
მონაწილოების ინოვაციური (მათ შორის ციფრული) მექანიზმების დანერგვას,  
შედეგად გააძლიერებს საკუთარი საქმიანობის გამჭვირვალობის და 
საზოგადოებასთან ანაგარიშვალდებულების ხარისხს.  
 
6. სამოქმედო გეგმის განხორციელება  

 
წინამდებარე სამოქმედო გეგმის განხორციელებაზე პასუხისმგებლობა კომისიას 
ეკისრება, თითოეულ აქტივობაზე კი, განსაზღვრულია კონკრეტული დეპუტატი 
(თემატური მომხსენებელი). 2024 წლის მარტის მონაცემებით, კომისიის წევრები 
არიან: 
 

1. მაია ხორგუანი (თავმჯდომარე) 
2. ლია ჩარკვიანი 
3. კახა გუჯეჯიანი 
4. ლაშა პირველი 
5. შორენა რატიანი 
6. მერაბ პაკელიანი 
7. ვიკა ფილფანი 
8. მიხეილ რატიანი 



 
სამოქმედო გეგმით გათვალისწინებული აქტივობები რაოდენობრივ ჭრილში 
შემდეგნაირად განაწილდება:  

 
 
7. მონიტორინგი და ანგარიშგება  

 
კომისია გეგმის დამტკიცებისთანავე დაიწყებს სამოქმედო გეგმის შესრულების 
მონიტორინგს. კერძოდ, მონიტორინგის ეტაპზე გეგმაში წარმოდგენილ თითოეული 
აქტივობის ანალიზის შედეგად მიენიჭება სტატუსი, რომლის საფუძველზე 
გამოითვლება განხორციელების დონის მაჩვენებელი, როგორც მთლიანად გეგმასთან 
მიმართებით, ასევე სტრატეგიული ამოცანების ჭრილში. თითოეული აქტივობის 
განხორციელებასთან დაკავშირებით მინიჭებული იქნება შემდეგი სტატუსები:  
 
• სრულად განხორციელდა − 100%  
• მეტწილად განხორციელდა − 51-99%  
• ნაწილობრივ განხორციელდა − 1-50%  
• არ განხორციელდა − 0% 
 
წინასწარ განსაზღვრული კრიტერიუმების შესაბამისად, მონიტორინგის შედეგად 
დაიწერება წლიური ანგარიში, რომლებიც განხილული იქნება კომისიაზე და 
წარედგინება საკრებულოს თავმჯდომარეს. წლიურ ანგარიშში დაფარული იქნება 
ერთი წლის განმავლობაში სრულად განხორციელებული აქტივობები სრულად. 
ანგარიში გამოქვეყნდება მუნიციპალიტეტის ვებგვერდზე. 

წლიური ანგარიში უნდა მოიცავდეს ინფორმაციას შემდეგი საკითხების შესახებ: 
● შესავალი - ზოგადი ინფორმაცია კომისიის შესახებ;ინფორმაცია დოკუმენტის, 

მისი მიზნის და მეთოდოლოგიური საკითხების შესახებ 
● კომისიის მთავარი მიღწევები და გამოწვევები 
● სტრატეგიით განსაზღვრული ამოცანების და სამოქმედო გეგმის 

მონიტორინგის ზოგადი შედეგები 
● მონიტორინგის შედეგები თითოეული ამოცანის და აქტივობის შესრულების 

შესახებ 
 



8. სამოქმედო გეგმა 
 

ამოცანა 1 სამართლებრივი ბაზის და მისი აღსრულების გაუმჯობესების ხელშეწყობა 

   

 
  

 
 

ამოცანის შედეგის ინდიკატორი 1.1. 
ნორმატიული რეგულაციების გაუმჯობესების მიზნით მომზადებული რეკომენდაციე  
რაოდენობა 

  

ამოცანის შედეგის ინდიკატორი 1.2. 
ინიცირებული ნორმატიული აქტების ან/და ცვლილებების შესახებ კომისიის მომზად  
დასკვნების რაოდენობა 

  

აქტივობა ინდიკატორი 
დადასტურების 

წყარო 
თემატური  

 
მომხსენებელი ო  

1.1. 

კულტურულ-საგანმანათლებლო, 
სპორტულ და ახალგაზრდული 
ღონისძიებათა პროგრამების 
დაფინანსების მარეგულირებელი 
მოქმედი ნორმატიული ბაზის 
შეფასება/საჭიროებების და შესაბამისი 
რეკომენდაციების მომზადება  

შეფასებულია სფეროში არსებული 
ნორმატიული აქტები, მომზადებულია 
კომისიის დასკვნა და შემუშავებულია 
არანაკლებ 3 რეკომენდაცია 

შეფასების ანგარიში 

      

1.2. 

ადგილობრივი ბიუჯეტიდან სოციალური 
დახმარების გაცემის მარეგულირებელი 
მოქმედი ნორმატიული ბაზის 
შეფასება/საჭიროებების და შესაბამისი 
რეკომენდაციების მომზადება  

შეფასებულია სფეროში არსებულ 
ნორმატიული აქტები, მომზადებულია 
კომისიის დასკვნა და შემუშავებულია 
არანაკლებ 3 რეკომენდაცია 

შეფასების ანგარიში 

      

1.3. 

სკოლამდელი განათლების და სასკოლო 
მზაობის პროგრამის მომსახურების და 
დაწესებულების შიდა მონიტორინგისა და 
შეფასების სისტემის მარეგულირებელი 
მოქმედი ნორმატიული ბაზის 
შეფასება/საჭიროებების და შესაბამისი 
რეკომენდაციების მომზადება  

შეფასებულია სფეროში არსებულ 
ნორმატიული აქტები, მომზადებულია 
კომისიის დასკვნა და შემუშავებულია 
არანაკლებ 3 რეკომენდაცია 

შეფასების ანგარიში 

      

ამოცანა 2 
დარგობრივი/ინსტიტუციური განვითარების პოლიტიკის და საბიუჯეტო პროგრამების 
გაუმჯობესების ხელშეწყობა 

   

 
  

 
 

ამოცანის შედეგის ინდიკატორი 2.1. 
პოლიტიკის დოკუმენტების გაუმჯობესების მიზნით მომზადებული რეკომენდაციები   
რაოდენობა 

   

ამოცანის შედეგის ინდიკატორი 2.2. საბიუჯეტო პროგრამების გაუმჯობესების მიზნით მომზადებული რეკომენდაციების    

აქტივობა ინდიკატორი 
დადასტურების 

წყარო 
თემატური  

 
მომხსენებელი ო  

2.1. 

მუნიციპალიტეტის 
განვითარების/ინსტიტუციური 
პოლიტიკის დოკუმენტების და მათი 
სამოქმედო გეგმების შესრულების 
შეფასება  

შემუშავებულია მუნიციპალიტეტის 
განვითარების და მინიმუმ ერთი 
დარგობრივი განვითარების 
დოკუმენტის (არსებობის შემთხვევაში)  
და მათი სამოქმედო გეგმების 
შესრულების ანგარიში 

შეფასების ანგარიში 

      



2.2. 

ჯანმრთელობის დაცვისა და სოციალური 
მომსახურების სფეროში არსებული 
მუნიციპალიტეტის საბიუჯეტო 
პროგრამების და მათი შესრულების 
ანალიზი და შესაბამისი რეკომენდაციების 
მომზადება 

ჩატარებულია მინიმუმ 1 შეფასების 
ანალიზი და შემუშავებულია 
არანაკლებ 3 რეკომენდაცია 

შეფასების ანგარიში 

      

2.3. 

სკოლამდელი დაწესებულებების 
ფუნქციონირების სფეროში (ან სპორტის, 
რომელიც უფრო პრობლემურია კომისიის 
აზრით) არსებული მუნიციპალიტეტის 
საბიუჯეტო პროგრამების და მათი 
შესრულების ანალიზი და შესაბამისი 
რეკომენდაციების მომზადება 

ჩატარებულია მინიმუმ 1 შეფასების 
ანალიზი და შემუშავებულია 
არანაკლებ 3 რეკომენდაცია 

შეფასების ანგარიში 

      

ამოცანა 3 საკრებულოს საზედამხედველო ფუნქციების გაძლიერება 

   

 
  

 
 

ამოცანის შედეგის ინდიკატორი 3.1. გამოყენებული საზედამხედველო მექანიზმების ჯამური რაოდენობა და ჯერადობა     

აქტივობა ინდიკატორი 
დადასტურების 

წყარო 
თემატური  

 
მომხსენებელი ო  

3.1. 
კომისიის სხდომაზე თანამდებობის პირის 
მოწვევა (სავალდებულო დასწრება) 

ჩატარებულია განხილვების N  
რაოდენობა რომელსაც ესწრებოდა 
ანაგრიშვალდებული თანამდებობის 
პირი (სავალდებულო დასწრება) 

კომისიის სხდომის 
ოქმი 

      

3.2. 
საკრებულოს სხდომაზე თანამდებობის 
პირის მოწვევის ინიცირება 

დაინიცირებულია საკრებულოს 
სხდომაზე ანაგრიშვალდებული 
პირების მოწვევის შესახებ N 
რაოდენობა კომისიის ინიციატივა 

საკრებულოს 
სხდომის ოქმი 

      

3.3. 

საკრებულოსადმი ანგარიშვალდებულ 
ორგანოთა და თანამდებობის პირების 
საქმიანობის ანგარიშების მოსმენა (ყველა 
ანგარიშვალდებული პირის მიმართ ცალ 
ცალკე აქტივობა) 

ჩატარებულია ანგარიშვალდებული 
თანამდებობის პირების საქმიანობის 
შესახებ N რაოდენობა მოსმენა 

ანგარიშვალდებულ
ი თანამდებობის 
პირის ანგარიში, 
კომისიის სხდომის 
ოქმი 

      

3.4. 
თემატური მომხსენებლის მიერ X 
საკითხზე ანგარიშის მომზადება და 
კომისიის სხდომაზე განხილვა 

შემუშავებულია 1 ანგარიში X საკითხზე 
დანიშნული თემატური მომხსენებლის 
მიერ  

თემატური 
მომხსენებლის 
ანგარიში 

      

3.5. 
X საკითხზე თემატური მოკვლევის 
ჩატარება 

ჩატარებულია 1 თემატური მოკვლევა 
თემატური 
მოკვლევის 
ანგარიში 

      

ამოცანა 4 
კომისიის საქმიანობის გამჭვირვალობის, ანგარიშვალდებულების და გადაწყვეტილების  
პროცესში მოქალაქეთა მონაწილეობის გაძლიერება 

   

 
  

 
 

ამოცანის შედეგის ინდიკატორი 4.1.       

ამოცანის შედეგის ინდიკატორი 4.2.       

ამოცანის შედეგის ინდიკატორი 4.3. 
ადგილობრივი თვითმმართველობის ინდექსში კომისიის სხდომებში არანაკლებ 30%-  
გაზრდილი მოქალაქეთა მონაწილეობის მაჩვენებელი  

    

აქტივობა ინდიკატორი თემატური   



დადასტურების 
წყარო 

მომხსენებელი ო  

4.1. 

კომისიის საქმიანობის შესახებ ახალი 
ამბების, ანონსების, დღის წესრიგის, 
კომისიის სხდომის ოქმების და 
საქმიანობის ანგარიშების გამოქვეყნება 
საკრებულოს ვებგვერდზე ან/და 
სოციალურ ქსელში 

გამოქვეყნებულია არანაკლებ 15 ახალი 
ამბავი,  ანონსი, ყველა სხდომის წინ 
კომისიის სხდომის დღის წესრიგი, 
ყველა კომისიის სხდომის შემდეგ 
კომისიის სხდომის ოქმი (სხდომის 
გამართვიდან 10 დღის ვადაში) და 
კომისიის საქმიანობის ანგარიში 

მუნიციპალიტეტის 
ვებგვერდი, 
მუნიციპალიტეტის 
სოციალური ქსელი 

      

4.2. 
კომისიის მიერ გაწეული საქმიანობის 
შესახებ ანგარიშის მომზადება 
დამტკიცებული ფორმის შესაბამისად 

მომზადებულია წლიური ანგარიში 
კომისიის წლიური 
ანგარიში 

      

4.3. 
კომისიის მიერ  გაწეული საქმიანობის 
შესახებ წლიური ანაგრიშის გამოქვეყნება 
და საჯარო განხილვის ჩატარება 

ჩატარებულია კომისიის საქმიანობის 
შესახებ წლიური ანგარიშის მინიმუმ 1 
საჯარო განხილვა 

საჯარო შეხვედრის 
ოქმი 

      

4.4. 
2025 წლის სტრატეგიისა და სამოქმედო 
გეგმის მომზადება  

მომზადებულია/განახლებულია 
კომისიის სტრატეგია და სამოქმედო 
გეგმა 

კომისიის 
სტრატეგია და 
სამოქმედო გეგმა 

      

4.5. 

კომისიის საქმიანობის და საკრებულოს 
საზედამხედველო ფუნქციის შესახებ 
მოქალაქეებთან/დაინტერესებულ 
პირებთან ინფორმაციული შეხვედრების 
ჩატარება 

ჩატარებულია მინიმუმ 3 შეხვედრა, 
თითო შეხვედრაზე მინიმუმ 10 
დაინტერესებული პირის 
მონაწილეობით 

საჯარო შეხვედრის 
ოქმი 

      

4.6. 

კომისიის სხდომებზე მოქალაქეთა 
დასწრებისთვის განკუთვნილი სივრცის  
მატერიალურ-ტექნიკური აღჭურვა (მათ 
შორის ციფრული ინფრასტრუქტურის) 

(ინდივიდუალურად ყველა კომისიის 
შემთხვევაში საჭიროებისამებრ 
გაიწერება აქტივობის ინდიკატორი) 

        

 
  


